Пазакласнае мерапрыемства

Гульнявая праграма  “З мовай   змалку  сябрам будзь!”
Мэты:  павышаць матывацыю да вывучэння беларускай мовы; падтрымліваць цікавасць да беларускай мовы як да духоўнага здабытку народа; дапоўніць і паглыбіць веды, атрыманыя на ўроках; узбагаціць слоўнікавы запас вучняў; выхоўваць пачуццё гонару і павагі  да нацыянальнай спадчыны.
Абсталяванне: наглядны матэрыял (рэбусы, літары – дажджынкі, сонейкі).
Ход мерапрыемства
Вядучы. Добры дзень! Сёння мы завітаем у госці да роднага слова. Роднае слова – гэта першая крыніца, праз якую мы пазнаём жыццё і навакольны свет. Словы бываюць розныя: вясёлыя і сумныя, маленькія і вялікія. Ёсць словы вельмі важныя: мір, зямля, прырода, праца, свабода, хлеб. Ёсць словы родныя, дарагія: мама, тата, школа, сябар, бабуля, дзядуля, Беларусь. А зараз паслухайце верш “Родная мова, цудоўная мова!..” Уладзіміра Дубоўкі. 
Родная мова, цудоўная мова!
Ты нашых думак уток і аснова!
Матчын дарунак ад самай калыскі, −
Ты самацветаў яскравая нізка.
Кожны з іх барвы дзівосныя мае,
Вечным агнём зіхаціць – не згарае.
Ты мне заўсёды была дапамогай,
Дзе б і якой не хадзіў я дарогай.
Чую ў табе перазвоны крыніцы,
Чую ў табе і раскат навальніцы,
Чую павевы зялёнага бору,
Водгулле працы ў родным прасторы.
Кожнай драбнічкай ты варта пашаны,
Кожнае слова вякамі стварана.
І на вякі яно жыць застанецца,
Вечнае так, як народнае сэрца.
Вядучы. Гэтыя прыгожыя, звонкія радкі народнага паэта Беларусі Уладзіміра Дубоўкі  прысвечаны нашай роднай мове. Мове, на якой размаўляем мы з вамі, мове нашых бацькоў і дзядоў. Незвычайнай будзе і наша сённяшняя сустрэча, яна адбудзецца ў форме гульнявой праграмы “З мовай   змалку  сябрам будзь!”У нас зашыфравана словазлучэнне. Мы зможам яго прачытаць, калі выканаем усе заданні. Кожнае заданне зможа адкрыць адну літару! 
Пасля таго, як вучні справяцца з заданнем, на дошцы прымацоўваецца  адна літара.Усе незразумелыя словы тлумачацца.

1 заданне “ Хто ўважлівы?”
На дошцы запісаны словы ў слупок. Вучні павінны заўважыць і назваць “чужое” слова:

БАК           РАКІ          НАТА

БАК           РАКІ          НОТА
БОК           РАКІ          НАТА
БАК           РУКІ          НАТА


2 задданне “Шарады”
а)Слова першае ў паветры,

     Над гарачаю вадой, 

     А другое – на падушцы

     Завалодае табой.

     Разам я калі складу,

     Дык схавае ад дажджу.(ПАРАСОН)

б)  Слова  першае – спрадвек

      Ён бяспраўны чалавек.

      Да яго дадаць захочам

      Слова з іменем жаночым.

      Суму ты назваць гатоў:

      Дрэва з гронкамі пладоў? (РАБІНА)

3 заданне “Канструктар”
З літар-дажджынак складзіце словы. (Аса, сава, вата, мара, рама, сват, раса…)

4 заданне “Перакладчык”

Маленькая белочка …

Широкая кисточка …

Красная строка …

Хорошее зрение …

Удобная кровать …

Новый ластик …

5 заданне “Якое слова атрымаецца?”

а) С + месца, дзе стаяць караблі = (спорт)

б) У + твор пра чарадзейныя падзеі = (указка)

в) У якіх словах па сто аднолькавых літар?(стол, стог…)

г)Даль – х + м + кіно – к = (далонь)

Фізкультхвілінка. Карагодная гульня “Наташа”
Усе становяцца ў круг, у цэнтры якога знаходзіцца “Наташа” з завязанымі вачамі. Дзеці прыгаворваюць:
Наташа, ты пацеха наша!

 Ручкі з золата,

Ножкі з долата,

Валасы кудлатыя,

А вочы зыркатыя.

“Наташа” хапае каго- небудзь з круга і спрабуе адгадаць, хто гэта. Калі яна адгадае імя дзіцяці, той становіцца “Наташа” , калі не – працягвае лавіць дзяцей і адгадваць іх імёны.

6 заданне “Рэбусы”

КАТОК                                                            КЛЕЙ

 ДЫМ                                                              ЛІСА

7 заданне “Скончыце прыказкі”
а)Добра таго вучыць, хто ўсё хоча … (ведаць).
б)Не сілай бяры, а… (розумам).
в)Бачыць вока далёка, а розум… (яшчэ далей).

г)Дрэва славіцца пладамі, а чалавек  - … (рукамі).

8  заданне “ Што лішняе?”
Вучні тлумачаць чаму пэўнае слова лішняе.
а)Апенька, аловак, баравік, махавік, падбярозавік, падасінавік.

б)Яблык, персік, груша, вішня, бульба, сліва, лімон.

в)Стол, ложак, шафа, крэсла, дыван, канапа.

9 заданне “Вялікае – малое”
Зубр…(зубраня), ліса…(лісяня), лось…(ласяня), рысь…(рысяня), тыгр…(тыграня), заяц…(зайчаня), сава…(савяня), сарока…(сарачаня), шпак…(шпачаня).

10 заданне “Смяшынка”
· Назавіце мелодыю, якую любяць вучні ў канцы ўрока. (Званок)

· Чым канчаецца даль? (Літарай ь)

· Пад якім кустом заяц спіць ў дождж? (Пад мокрым)

· Што кусаецца, але не брэша? (Крапіва)

· Як назваць сухую траву чатырма літарамі? (Сена)

· Што ўсіх нас робіць людзьмі? (Мова)

Вядучы. Якая мова? (родная, любімая, мілагучная, добрая, ветлівая, цудоўная, мілая, пяшчотная, залатая, вясёлая…)
Мову родную беражыце! Мовай роднай даражыце! Мову родную шануйце! 
Мову родную любіце! 

